
				本页已校对

光緒丙午栞于江甯

增訂合聲簡字譜序

言文一致爲教育普及之大原此寰宇之通理也甯河王
氏於前數年撰官話合聲字母設塾於都城直省並出書
報陸續推廣於各州縣今已有塾數十處識此字者已數
萬人明效大驗彰彰可據吾南省不可不急起直追以期
企及也顧其書專用京音南方有不盡相同之處然所差
無幾略加增改卽能相通不揣固陋與二三同志考訂商
搉於其原定五十音母加六字爲五十六母於其原定十
二喉音加三字爲十五韻於其點發四聲加一入聲之號
則甯屬各府州縣及皖屬各處語音相近之處皆可通行

